
Pou Piblikasyon Imedyat: 21 fevriye 2013 

GOUVÈNÈ CUOMO ENTWODUI AMANNMAN YO NAN 30 JOU 

 

Amannman 30 jou nan Bidjè Egzekitif la ap: 

 

Aplike sistèm evalyasyon pwofesè ki nan Vil New York. Anba kalite dirijan Gouvènè a, eta a te adopte 

yon sistèm evalyasyon jeneral pwofesè yo pou chak distri ki nan Eta New York. Menmsi 99 pousan distri 

yo te kapab jwenn yon akò sou yon plan avèk sendika pwofesè lokal yo, soumèt li nan eta a, epi fè 

Depatman Edikasyon Eta a apwouve plan an anvan dat limit janvye a, Vil New York pa t fè sa. Kòm yon 

rezilta, li te pèdi $240 milyon dola nan èd leta epi li an danje pou pèdi lòt lajan si yo pa mete yon sistèm 

evalyasyon anplas ane sa a. 

 

Sizoka Vil la ak inite negosyasyon an gwoup li pa jwenn akò sou yon sistèm evalyasyon pwofesè nan fen 

mwa me, ap gen yon pwosesis abitraj rapid, k ap gen Manm Komisyon Edikasyon alatèt li. Apre odyans 

yo ak yon evalyasyon prèv, Manm Komisyon an, anvan 1ye jen, ap fè yon detèminasyon final alekri sou 

estrikti yon sistèm evalyasyon pwofesè pou lekòl ki nan Vil New York yo. Lejislasyon sa a pral asire elèv 

ak edikatè Vil New York p ap wè yon lòt ane akademik pase sa remak apwopriye, devlopman 

pwofesyonèl, ak responsablite pou yon bon plan evalyasyon pwofesè ap bay.  

 

Senplifye, Diminye ak Redui Frè pou peye pou lisans lachas ak lapèch. New York Louvri pou Lapèch ak 

Lachas se yon plan pou fè lisans pou lapèch ak lachas vin pi efikas, pou redui frè yo pou sipòte opòtinite 

touris, epitou pou bay avantaj pou gason ak fanm k ap fè espò toupatou nan Eta a. Pwopozisyon an ta 

redui frè anpil santèn milye chasè, pechè ak trapè peye pandan l ap toujou sipòte pwogram lapèch ak 

espas natirèl Eta a. 

 

Asire estasyon gaz yo gen kapasite pou enèji sekou. Sipè-Ouragan Sandy te montre anpil defisyans nan 

sistèm distribisyon gaz nou, tankou mank enèji pou ijans nan estasyon gaz yo. Amannman sa a ta egzije 

estasyon gaz ki nan pozisyon estratejik yo pou yo gen yon entèriptè transfè ak yon plan pou deplwaye ak 

enstale yon dèlko nan 24 èdtan ki vini apre lè gen blakawout pandan yon ijans pou enèji. Eta a ta bay 

$21 milyon dola pou sibvansyon pou peye tout oswa yon pòsyon frè pou enstale entèriptè transfè a.  

Ranplase revni federal ki pèdi a. Amannman sa a otorize aksyon pou konpanse pèt revni federal akòz 

modifikasyon nan sistèm finansman Medicaid ki la kounye a pou sèvis andikap devlòpmantal. Aksyon sa 

yo kreye $500 milyon dola ekonomi lajan, ansanm ak $180 milyon dola nan fasilite pwojè Ekip 

Restriktirasyon Medicaid ak retade envestisman, pou jwenn $200 milyon dola nan ane a anba depans yo 

pou kreye ekonomi lajan pou ane 2013-14, ak $120 milyon dola nan yon rediksyon 6 pousan nan tarif 

Medicaid OPWDD pou founisè ki pa la pou fè pwofi yo. 

 

Akselere peman PILOT pou Vil Albany. Peman PILOT yo fè ba Vil Albany pwograme pou diminye nan 

ane 2013-2014 a $8 milyon dola dapre kalandriye obligatwa ki la deja.  

 

Bay plis disponiblite pou chwa Pansyon Estab. Tarif kotizasyon nan pansyon etab pou gouvènman lokal 

yo ak lekòl yo, yo soumèt nan Bidjè Egzekitif la, pral bay yon nouvo zouti pou gouvènman lokal yo pou 

jwenn ekonomi lajan alontèm nan Nivo VI epi ap gen pi gwo previzibilite nan planifikasyon fiskal yo. 

Akòz repons pozitif pou pwopozisyon yo jwenn nan sektè ki te mande pou pran avantaj nan pwogram 

nan men ki pa t ladan okòmansman, Gouvènè a ta agrandi kalifikasyon an pou ajoute BOCES ak twa (3) 

lopital piblik lokal - Nassau University Medical Center, Westchester Medical Center, ak Erie County 

Medical Center. Konpayi konte ki sipòte twa (3) lopital yo mete nan amannman sa a, ak kontribiyab yo, 

gen yon enterè dirèk nan kondisyon finansye enstitisyon sa yo epi, poutèt sa, chwa pansyon estab la se 

yon apwòch ki valab pou satisfè demann fiskal lokal yo.  

 

Prevwa peman ki poko fèt dapre kontra tribi a pou Salamanca. Vil Salamanca pa t resevwa peman yo 

nan Seneca Nation of Indians dapre Kontra Eta Tribal la pou plis pase twazan. Peman anyèl sa yo 

reprezante prèske 40 pousan bidjè Vil la. Poutèt sa, peman sa a ki pa fèt la te lakòz yon gwo kriz fiskal, 

pou kite Vil la nan risk pou li pa kapab peye bòdwo li yo. Amannman sa a ap bay $2,5 milyon dola nan 

Fon Jeneral pou kont Kontra Eta Tribal la, sa ki reprezante kantite lajan Salamanca bezwen pou ane fiskal 

2012-13 li.  

 

Ogmante kredi kapital SUNY Stony Brook. Amannman an ap ajoute $30 milyon dola nan kredi kapital 

pou Stony Brook University anplis afektasyon ki deja nan Bidjè Egzekitif la, yon fason pou sèten pwojè 

kapab kontinye jan li nesesè.  

 

Bay sipò 2014 Super Bowl pou devlopman ekonomi. New York ak New Jersey pral òganize Super Bowl 

XLVIII ansanm nan mwa fevriye 2014. Amannman sa a ap bay $5 milyon dola pou sipòte aktivite nan Eta 

New York pou ankouraje touris epitou pou sipòte opòtinite devlopman ekonomik ki asosye avèk premye 

evènman sa a. Yo ta sitou detèmine finansman sa a nan pwopozisyon bidjè a, epitou li depannde 

apwobasyon lejislati a. 

 

Limite responsablite pou mesaj NY-TEXT. Amannman sa a ap bay iminite kont responsablite pou 

konpayi telefòn mobil ki bay mesaj pou ijans sou non Eta a. Pwoteksyon sa a enpòtan pou asire vandè yo 

ap jwenn kontra avèk Eta a pou bay sèvis sa yo nan New York.  

Bay fon pou rebay fòmasyon pou anplwaye leta yo. Bidjè Egzekitif la te mete yon kredi $5 milyon dola 

pou yo itilize pou rebay fòmasyon pou anplwaye leta ki afekte nan fèmti sant yo nan ane 2012-13 ak ane 

2013-14 nan OMH, OPWDD, DOCCS ak OCFS. Finansman an ta disponib pou rebay fòmasyon pou 

anplwaye ki pa kapab jwenn pòs travay konparab toupre dènye pòs travay yo. Amannman sa a ap redui 

reyon 25 mil lan, pou pèmèt yo itilize fon an pou ede yon pi gwo kantite anplwaye ki afekte. 

 

Ranbouse MTA pou sispansyon peyaj ki sou Pon Rockaway. Bidjè Egzekitif la konpanse MTA pou 

sispansyon peyaj yo sou Pon Rockaway pandan Ouragan Sandy. Amannman sa a revize kantite lajan ki 

baze sou vrè depans MTA te rapòte ki se $3,9 milyon dola. 

 

Egzije moun k ap soumèt òf pou kazino yo pou yo negosye akò a nan lapè. Yo ta ajoute langaj nan 

pwojè-lwa enstalasyon kazino ki ta egzije moun k ap soumèt òf yo pou yo negosye Akò pou Lapè nan 

Travay (LPA) anvan yo soumèt òf yo. 

 

Finanse yon pwogram-pilòt pou bay avoka pou moun ki endijan yo lè y ap endike akizasyon yo. Bidjè 

Egzekitif la gen ladan yon kredi $3 milyon dola pou yon kont “Divè – Tout Depatman ak Ajans Eta a” nan 

Fon Sèvis Legal pou Endijan yo dwe itilize pou kreye yon pwogram-pilòt pou bay avoka pou moun ki 

endijan yo lè y ap akize yo nan tribinal.  

 

Rezoud chanjman federal yo nan Lwa sou Fo Reklamasyon. Amannman sa a nesesè pou Eta a kontinye 

resevwa yon pati 10 pousan aksyon kont Fo Reklamasyon yo te otorize anvan kòm yon prim federal pou 

eta ki mete anplas pwòp Lwa kont Fo Reklamasyon yo. 

 

Fè yon chanjman teknik nan pwojè-lwa sou Taks sou Itilizasyon Otowout pou FARM. Dapre lwa ki la 

kounye a, konbistib yo itilize nan veyikil agrikòl yo gen egzanpsyon nan taks itilizasyon otowout sèlman si 

se kiltivatè yo ki posede ak opere veyikil sa yo. Amannman sa a ta fè yon gwo chanjman teknik ki ta 

retire taks pou konbistib yon kiltivatè sèlman itilize nan veyikil li opere, men tou yon moun ki se yon 

manm fanmi pwòch kiltivatè a oswa ki gen relasyon biznis avèk kiltivatè a.  

 

Fè taks sou konbistib motè dizèl sou otowout yo vin pi rantab. Lwa ki la kounye a egzije distribitè 

konbistib New York yo pou peye taks sou konbistib sou tout ranplisaj tank davans epi pou yo aplike pou 

yon ranbousman lè yo vann pwodui a annapre pou yon rezon egzanpsyon. Dapre pwopozisyon sa a, yo 

pa touche taks sou konbistib dizèl davans - men sèlman nan moman lavant final la si yo itilize li pou sikile 

sou otowout. Sa ap nan avantaj distribitè konbistib yo, san ogmantasyon evazyon fiskal.  

Ranfòse Lwa kont Itilizasyon Telefòn Selilè ak Tèks dèyè Volan. Langaj Atik VII ki la kounye a ogmante 

amann pou vyolasyon lwa nou yo kont telefòn selilè ak tèks dèyè volan, epi li prevwa plis sanksyon pou 

vyolasyon ki repete nan yon peryòd 18 mwa. Amannman sa a ogmante peryòd “de-gras” ant 18 mwa ak 

senk ane pou ranfòse dispozisyon sanksyon pou ankouraje konfòmite epi pou mete dispozisyon Eta a 

annamoni avèk dènye règleman federal yo pou ankouraje sekirite sou otowout yo. 

Fè yon chanjman teknik nan Swen pou Endijan. Amannman sa a se yon chanjman teknik ki ta kontinye 

$24,5 milyon dola peman ki la deja pou senk (5) sant medikal akademik. Pwopozisyon sa a pa gen enpak 

fiskal, paske peman sa yo te sipoze nan Plan Finansye a.  

Pèmèt konte yo kenbe redrèsman odit yo. Amannman sa a ap pèmèt konte yo konsève 100 pousan 

redrèsman odit yo lè yo fè odit sou founisè edikasyon espesyal nan lekòl pre-matènèl, depi nan 75 

pousan orijinal yo pwopoze a, pou redui gaspiyaj, fwod, ak abi, epi pou bay soulajman fiskal lokal.  

 

Fè chanjman teknik nan pwopozisyon pou Gwoupman Pwogram Sante Piblik DOH. Bidjè Egzekitif la te 

gwoupe 89 kredi pwogram apa nan sis gwoup konpetitif. Amannman sa yo ta fè de (2) gwo chanjman 

teknik pou asire sèten frè founisè ki enpòtan ak kalite siperyè k ap bay sèvis pou moun ki gen VIH/SIDA 

kontinye kalifye pou finansman an nan gwoup yo, epitou aktivite siveyans tankou tès sòl, lè, manje ak 

dlo kapab kontinye finanse nan gwoup Pwogram pou Maladi Kwonik. 

 

Lis konplè amannman sou 30 jou a disponib nan sitwèb budget.ny.gov. Bidjè Egzekitif ak Plan Jesyon ane 

2013-14 pran avantaj sou dezan preparasyon bidjè ekilibre ki responsab sou plan fiskal epi ki envesti nan 

devlopman ekonomik, refòm nan edikasyon, rekonstwiksyon apre Sipè-Ouragan Sandy, ki bay sipò pou 

gouvènman lokal yo ak distri lekòl yo, epi ki pa gen nouvo taks oswa nouvo frè. Yo dwe vote bidjè a 

anvan 1ye avril.  

